
Ж.Л. Раманава
Праблемы і перспектывы функцыянавання інфармацыйных 

рэсурсаў беларускай мастацкай літаратуры ў грамадстве
У арты куле р азгл яд аец ц а  праблем а п авы ш эн ня эф екты ў н асц і распаўсю дж ванн я 
і вы кар ы стан н я  тво р аў  б ел ар у ск ай  м астац к ай  л ітар ату р ы . П р ы во д зяц ц а  дад зе - 
ныя с та ты с ты ч н ы х  д а сл е д а в ан н я ў , я к ія  с ве д ч ац ь  аб с к л а д а н а й  с іт у ац ы і з вы - 
кары станнем  б ел ар у ск ай  м ас т ац к а й  л іта р ат у р ы  ў  гр ам а д ст в е , аб  н е в я л ік а й  яе 
долі ў с тр у к т у р ы  ч ы тан н я  дзяц ей  і д ар о сл ы х . А ўтарам  п р ап ан у ю ц ц а  ш лях і вы- 
раш эння п р абл ем ы , сярод  я к іх  заб есп я ч эн н е  д о с ту п у  к ар ы стал ьн ік аў  да  р азн а- 
стайнага с п ек тр у  ін ф ар м ац ы й н ы х  р эс у р с аў  б ел ар у ск ай  м ас тац к а й  л ітар ату р ы , 
у ты м  л ік у  і ў  ін т эр н э т -а ся р о д д з і, іх  п а п у л я р ы за ц ы я  п р аз  б іб л ія тэк і, у стан овы  
сац ы як у л ьту р н ай  сф ер ы , с р о д к і м асавай  ін ф ар м ац ы і, Ін тэр н эт.

К лю чавы я с ло в ы : м ас т ац к а я  л іт а р а т у р а , с та ты с ты ч н ы я  д а сл е д а в ан н і, ч и та те - 
леведение, ч ы т ан н е  д зя ц ей  і д ар о сл ы х .

Ж. JI. Романова
Проблемы и перспективы функционирования 

информационных ресурсов белорусской 
художественной литературы в обществе

В статье  р ассм атр и в ается  п р о б лем а  п о вы ш ен и я  эф ф ек ти в н о сти  расп р о стр ан е
н и я  и и сп о л ьзо ван и я  п р о и зв ед ен и й  бел о р у сск о й  х у д о ж ествен н о й  литературы . 
П р и во д ятся  дан н ы е  с та ти ст и ч е с к и х  и ссл ед о в ан и й , к о то р ы е  сви детел ьству ю т
0 слож ной си ту ац и и , связан ной  с исп о л ьзо ван и ем  белорусской  худож ественной 
л и тер ату р ы  в общ естве , о небольш ой  ее доле в стр у к т у р е  ч тен и я  д етей  и взрос
л ы х . А в т о р о м  п р е д л а га ю т с я  п у т и  р е ш е н и я  п р о б л е м ы , с р ед и  к о то р ы х  обе
спеч ен ие д о с ту п а  п о л ь зо в ател ей  к р а зн о о б р а зн о м у  с п ек тр у  ин ф орм ац ионны х 
р есу р со в  бело р у сско й  х у д о ж ествен н о й  л и т е р а т у р ы , в то м  ч и сл е  и в интернет- 
ср ед е , их  п о п у л я р и за ц и я  ч е р е з  б и б л и о т е к и , у ч р е ж д е н и я  со ц и о к у л ьту р н о й  
сф еры , с р ед ства  м ассо во й  и н ф о р м ац и и , И н тер н ет.

К лю чевы е  слова: х у д о ж е стве н н ая  л и т е р а т у р а , с та ти ст и ч е с к и е  исследования, 
чи тател ев ед ен и е , чтен и е  д е те й  и в зр о сл ы х .

Zhanna L. Romanova
Problems and perspectives of the Belarusian literature information 

resources functioning in society
T he a rtic le  c o n sid ers  th e  p ro b lem  o f  th e  d is tr ib u tio n  e ffic ien cy  im p ro v in g  and  use 
o f  the  B e la ru s ian  fiction  co m p o sitio n s. It p ro v id es d a ta  o f  s ta tis tic a l s tu d ie s , which 
ev idence  o f  the  com plex  situ a tio n  w ith  th e  u se  o f  th e  B e la ru s ian  l ite ra tu re  in  society 
and its sm all share  in  th e  s tru c tu re  o f  th e  c h ild ren  and  ad u lts  read in g . T h e  author 
o ffers so lu tio n s o f  th e  p rob lem : e n ab lin g  u se rs  to  access a  v a r ie d  ran g e  o f  in fo rm a
tio n  re so u rces  o f  B e la ru s ian  lite ra tu re , in c lu d in g  in  th e  In te rn e t e n v iro n m en t, and 
th e ir  p ro m o tio n  th ro u g h  lib ra rie s , in s titu tio n s  o f  so c ia l an d  c u ltu ra l  sph ere , m edia 
and  the  In te rn e t.

K eyw o rd s:  l ite ra tu re , s ta tis t ic a l  s tu d ies , re a d in g  sc ien ce , re a d in g  o f  c h ild re n  and 
adu lts.

Важную ролю ў выхаванні, адукацыі, інтэлектуалізацыі чалавека
1 грамадства, фарміраванні іх культурнага патэнцыялу адыгрывае мастац- 
кая літаратура, асабліва нацыянальная, якая з ’яўляецца моцным срод- 
кам пазнання рэчаіснасці і ўздзеяння на эмацыянальную сферу чалавека, 
садзейнічае разнавектарнаму развіццю яго асобы. Творы нацыянальнай 
літаратуры ўтвараюць нацыянальныя галіновыя інфармацыйныя рэсурсы, 
якія будучы носьбітамі мастацка-вобразных ведаў, інструментам эстэтычнай 
камунікацыі, інфармацыйнага забеспячэння сфер вольнага часу, навуко- 
вай, адукацыйнай, прафесійнай, садзейнічаюць трансляцыі каштоўнасцей 
нацыянальнай культуры, з ’яўляюцца сродкам выхавання нацыянальнай 
свядомасці, захавання культурнай і моўнай ідэнтычнасці і разнастайнасці 
ў свеце. У гэтай сувязі вельмі важным з’яўляецца вырашэнне праблем, звяза-

РЕ
ПО
ЗИ
ТО
РИ
Й БГ

УК
И



ных з функцыянаваннем інфармацыйных рэсурсаў нацыянальнай мастацкай 
літаратуры ў грамадстве, а гэта значыць з іх выданнем, распаўсюджваннем 
ічытаннем.

Для Рэспублікі Беларусь найдзвычай востра стаіць пытанне павышэння 
эфектыўнасці выкарыстання інфармацыйных рэсурсаў беларускай мастац
кай літаратуры, што абумоўлена невялікай доляй нацыянальнай літаратуры 
ў структуры чытання дзяцей і дарослых, аб чым сведчаць вынікі навуко- 
вых сацыялагічных даследаванняў. Так, даследаванне чытання аспірантаў, 
магістрантаў і студэнтаў ВНУ Рэспублікі Беларусь, якое праводзілася Цэн- 
тральнай навуковай бібліятэкай імя Я куба Коласа, паказала, што беларуская 
літаратура ў структуры чытання дадзеных катэгорый карыстльнікаў займае 
адно з апошніх месцаў і складае ўсяго 16%. Дадзеныя даследавання Нацыя
нальнай бібліятэкі Беларусі стану і тэндэнцый развіцця дзіцячага чытання 
ў Рэспубліцы Беларусь сведчаць, што доля беларускіх аўтараў у структу
ры дзіцячага чытання складае каля 7%. Пры гэтым ніколі не звяртаюцца да 
твораў беларускай літаратуры 37% рэспандэнтаў, а 66% прызнаюцца, што 
чытаюць яе толькі для падрыхтоўкі да ўрокаў і аддаюць перавагу перакладам 
беларускай літаратуры на рускую мову. У рэйтынгу любімых кніг бацькоў 
творы беларускіх аўтараў адсутнічаюць. Не назвалі яны іх і сярод кніг, якія 
жадаюць набыць для чытання1. Выкладчыкі і бібліятэкары сярод 10 кніг, якія 
неабходна прачытаць дзецям адзначылі толькі творы В. Быкава2.

Такім чынам, на жаль, сёння беларуская мастацкая літаратура не выклікае 
цікавасці ў шырокага кола грамадзян нашай краіны, якія ў болынасці сваёй ве- 
даюць у асноўным класічны творы з праграм навучальных устаноў. Сучасныя 
аўтары амаль невядомы масаваму карыстальніку. Аб гэтым сведчаць, на- 
прыклад, вынікі апытання, праведзенага літаратурна-мастацкім часопісам 
«Полымя» у 2014 г. «Топ-10 любімых твораў беларускай класікі»3, вынікі пра
ведзенага намі апытання студэнтаў факультэта інфармацыйна-дакументных 
камунікацый Беларускага дзяржаўнага ўніверсітэта культуры і мастацтваў. 
Можна вызначыць некалькі прычын такой стуацыі. Да іх адносяцца, па- 
першае, незбалансаванасць сістэмы інфармацыйных рэсурсаў беларускай 
мастацкай літаратуры, па-другое, адсутнасць іх якаснай рэкламы, шырокай 
папулярызацыі праз установы культуры, адукацыі, сродкі масавай інфармацыі, 
Інтэрнэт. Акрамя гэтага, адмоўным чынам адбіваецца складаная сітуацыя 
з моўным пытаннем. Нягледзячы на нарматыўна замацаванае дзвюхмоў’е, 
у Рэспубліцы Беларусь у сферы бытавых зносін, сродках масавай інфармацыі, 
адукацыйнай сферы і сферы культуры рэальна прэваліруе руская мова. Для 
нацыянальнай літаратуры гэта безумоўна неспрыяльна і прыводзіць да таго, 
што большасць публікацый у яе дакументным патоку складаюць рускамоўныя 
(54%), асабліва ў патоку асобных выданняў (60%). Можна прагназаваць, што 
з цягам часу колькасць твораў беларускай літаратуры на рускай мове будзе 
павялічвацца.

Такім чынам, стварылася складаная сітуацыя як для нацыянальнай 
літаратуры і культуры, так і для фарміравання нацыянальнай свядомасці

грамадзян Рэспублікі Беларусь, якая патрабуе прыняцця адпаведных мер. 
У прыватнасці, распрацоўкі комплекснай праграмы, якая павінна праду- 
гледжваць забеспячэнне доступу карыстальнікаў да разнастайнага спектру 
інфармацыйных рэсурсаў беларускай мастацкай літаратуры, у тым ліку 
і ў інтэрнэт-асяродцзі, а таксама іх папулярызацыю праз бібліятэкі, устано
ви сацыякультурнай сферы, адукацыі, сродкі масавай інфармацыі, Інтэрнэт. 
Акрамя гэтага, неабходна дзяржаўная канцэпцьм захавання і папулярызацыі 
беларускай культуры і мовы, канчатковай мэтай якой павінна стаць свядомае 
ўспрыяцце ўсімі грамадзянамі нашай краіны беларускай культуры і мовы як 
сродка захавання адметнасці і ўнікальнасці беларусаў у свеце.

Забяспечыць доступ карыстальнікаў да разнастайных рэсурсаў белару
скай мастацкай літаратуры можна праз стварэнне іх збалансаванай сістэмы, 
якая ўключае розныя іх тыпы і віды на розных носьбітах і ў рознай фор
ме (тэкставай, мультымедыйнай). На сённяшні час асноўную колькасць 
у патоку беларускай мастацкай літаратуры складаюць тэкставыя масавыя 
выданні на папяровым носьбіце (98%)4. Неабходна большую ўвагу звярнуць 
на падрыхтоўку і выданне навукова-масавых выданняў (1,5% у патоку)5, 
у тым ліку і электронных, якія акрамя дакладных тэкстаў найбольш знач- 
ных твораў пісьменнікаў утрымліваюць творы, якія не перавыдаваліся пры 
жыцці аўтара, артыкулы і лісты, якія раней не былі апублікаваныя, а так
сама маюць даведачны апарат, які ўключае агляд творчасці пісьменніка, 
літаратуры ці пэўнай эпохі, літаратурна-крытычны і рэальны каментарыі. 
Такія выданні прызначаны не толькі для правядзення вольнага часу, а і для 
вывучэння мастацкай літаратуры. Пры гэтым рэалізуецца адзін з прынцыпаў 
фарміравання інфармацыйных рэсурсаў мастацкай літаратуры, а менавіта 
прынцып комплекснасці мастацка-вобразных ведаў, які азначае, што дадзе- 
ныя рэсурсы павінны не толькі забаўляць, але і садзейнічаць фарміраванню 
асобы, развіццю яе інтэлекту, маральных якасцей і светапогляду6.

Паколькі асноўнае месца ў патоку займаюць масавыя выданні паэтыч- 
ных зборнікаў (66%)7, аптымізацыі сістэмы інфармацыйных рсурсаў бела
рускай мастацкай літратуры паспрыяе пашырэнне выпуску монавыданняў 
лепшых твораў эпічнага, драматургічнага і публіцыстычнага жанраў.

У сучасных умовах для стварэння збалансаванай сістэмы рэсурсаў, за
хавання і папулярызацыі беларускай мастацкай літаратуры акрамя выдан- 
ня тэкставых дакументаў на папяровых носьбітах, неабходна павелічэнне 
колькасці электронных дакументаў офлайн- і онлайн-доступу, у тым ліку 
мультымедыйных, стварэнне электронных Інтэрнэт-бібліятэк. Гэта паспрыяе 
як пашырэнню доступу грамадзян нашай краіны да нацыянальных рэсурсаў 
мастацкай літаратуры, так і доступу грамадзян іншых краін да культурных 
здабыткаў нашага народа. Перспектыўным накірункам з ’яўляецца ства
рэнне інтэрнэт-рэсурсаў, якія ў адзінай інфармацыйнай прасторы будуць 
аб’ядноўваць увесь спектр рэсурсаў беларускай мастацкай літаратуры як 
краіны цалкам, так і асобных рэгіёнаў. Для адлюстравання нацыянальнай 
літаратуры ў рэгіянальным аспекце мэтазгодна стварэнне на базе абласных

бібліятэк віртуальных літаратурных карт, якія будуць прадастаўляць даве- 
дачную інфармацыю аб пісьменніках, звязаных з рэгіёнам жыццём і твор- 
часцю, тэксты іх твораў, інфармацыю аб літаратурным жыцці вобласці, 
навінках, мерапрыемствах, інфармацыйныя рэсурсы бібліятэк, музеяў, зва- 
ротную сувязь з карыстальнікамі.

Вырашэнню праблемы паўнаты прадстаўлення твораў беларускай 
літаратуры ў Інтэрнэце, зручнага і эфектыўнага іх пошуку можа паспрыяць 
стварэнне спецыяльнага інтэрнэт-рэсурсу, рэалізаванага на базе сайта адной 
з буйнейшых бібліятэк Беларусі. Гэты рэсурс павінен быць інтэграваным, 
будавацца на карпаратыўнай аснове пры ўдзеле зацікаўленых арганізацый, 
якія маюць профільныя рэсурсы. У яго межах уся інфармацыя павінна струк- 
туравацца па адзіных прынцыпах і звязвацца сістэмай гіперспасылак.

Мэтазгодным з’яўляецца ўключэнне ў структуру дадзенага рэсурсу 
наступных радзелаў: 1) беларуская мастацкая літаратура, 2) беларускае 
літаратуразнаўства, 3) літаратурная адукацыя, 4) каталог інтэрнэт-рэсурсаў 
беларускай мастацкай літаратуры і літаратуразнаўства з гіперспасылкамі 
на іх, 5) форум для абмеркавання літаратурных твораў і падзей, які будзе 
звязаны гіперспасылкамі з сайтамі арганізацый-удзельніц.

Ядром дадзенага інтэграванага рэсурсу павінна стаць якасная элек
тронная бібліятэка беларускай мастацкай літаратуры, якая можа быць 
сфарміравана на базе ствараемай нацыянальнай электроннай бібліятэкі. 
Папулярызацыі беларускай мастацкай літаратуры сярод шырокага кола 
крыстальнікаў, інфармацыйнага забеспячэння навуковай, адукацый- 
най, прафесійнай сфер і сферы вольнага часу, будзе спрыяць далучэнне 
да поўных тэкстаў твораў у межах такой бібліятэкі гіперспасылак на іх 
кінаверсіі, тэатральныя пастаноўкі, інтэрпрэтацыю ў музыцы і жывапісу. 
Акрамя гэтага, дзякуючы інтэрнэт-тэхналогіям ёсць магчымасць дапоўніць 
рэсурсы віртуальнымі падарожжамі па мясцінах, звязаных з жыццём 
і творчасцю пісьменнікаў, з падзеямі, апісанымі ў творах. У адзінай 
інфармацыйнай прасторы можа быць прадстаўлена літаратуразнаўчая, ву- 
чэбная інфармацыя, навіны літаратурнага жыцця, рэклама новых твораў, 
праектаў, мерапрыемстваў, бібліятэчных рэсурсаў, праектаў і выстаў. Такі 
шматпланавы рэсурс будзе карысным не толькі для азнаямлення сусветнай 
і нацыянальнай супольнасці са здабыткамі беларускай літаратуры, але і для 
навуковай і вучэбнай дзейнасці.

Арганізацыямі-ўдзельніцамі, якія могуць прадаставіць рэсурсы для 
азначанага інтэграванага рэсурсу могуць быць: 1) бібліятэкі (публічныя 
і спецыяльныя); 2) навуковыя ўстановы -  Цэнтр даследаванняў белару
скай культуры, мовы і літаратуры Нацыянальнай акадэміі навук Беларусі; 
3) архівы (Беларускі дзяржаўны архіў-музей літаратуры і мастацтва, 
Беларускі дзяржаўны архіў кінафотафонадакументаў); 4) літаратурныя музеі 
(Дзяржаўны музей гісторыі беларускай літаратуры, Дзяржаўны літаратурны 
музей Янкі Купалы, Дзяржаўны літаратурна-мемарыяльны музей Якуба Ко- 
ласа, Віцебскі літаратурный музей і інш.); 5) выдавецтвы (Выдавецкі дом

«Звязда», «Мастацкая літаратура», «Кнігазбор» і інш.); 6) сродкі масавай 
інфармацыі -  часопісы і газеты («Маладосць», «Полымя», «ЛІМ» і інш.).

Адным з фактараў, які спрыяе эфектыўнаму распаўсюджванню і вы- 
карыстанню ў грамадстве інфармацыйных рэсурсаў беларускай мастацкай 
літаратуры, з ’яўляецца іх папулярызацыя. Вядучая роля ў гэтай справе на- 
лежыць бібліятэцы, як сацыяльнаму інстытуту, функцыямі якога з ’яўляюцца 
адукацыйная, выхаваўчая, асветніцкая, а адной з галоўных мэт дзейнасці 
бібліятэкара -  трансляцыя нацыянальных культурных каштоўнасцей у гра
мадстве. Мэтазгодна пашырыць папулярызацыю беларускай літаратуры на 
сайтах бібліятэк, больш размяшчаць на іх віртуальныя кніжныя выставы 
з гіперспасылкамі на тэксты твораў, літаратурныя падарожжы, інфармацыю 
аб літаратурных навінках, праектах. Акрамя гэтага, неабходна змяненне 
падыходаў да арганізацыі і правядзення бібліятэчных мерапрыемстваў, 
накіраваных на папулярызацыю беларускай мастацкай літаратуры. У іх 
аснове павінны быць творчыя крэатыўныя праекты, якія прадугледжваюць 
выкарыстанне сучасных педагагічных тэхналогій (інтэрактыўных, гульнё- 
вых, дыялогавых), забяспечваюць актыўны ўдзел карыстальнікаў, дзеячоў 
культуры, мастацтва, навукі, спонсараў і з ’яўляюцца падзеяй у культурным 
жыцці. Задачам папулярызацыі будзе адпавядаць арганізацыя ў межах гэтых 
праектаў сустрэч крэатыўных і цікавых аўтараў і супрацоўнікаў рэдакцый 
з чытацкай аўдыторыяй у бібліятэках і навучальных установах.

Неабходнасць павышэння цікавасці карыстальнікаў да беларускай ма
стацкай літаратуры патрабуе мэтанакіраванай дзейнасці ў гэтым накірунку 
не толькі ад бібліятэк, а таксама і ад выдавецтваў, рэдакцый літаратурных 
часопісаў і газет. Мэтазгодным з’яўляецца распрацоўка маркетынга- 
вых мерапрыемствў, перш за ўсё інтэрнэт-маркетынгу. У яго межах варта 
прадугледзіць стварэнне якасных сайтаў з неабходнай інфармацыяй і маг- 
чымасцю сувязі з карыстальнікамі, іх SEO-аптымізацыю, ажыццяўленне рэ- 
кламных кампаній, маркетынгавых мерапрыемстваў у сацыяльных сетках.

Такім чынам, вырашэнне праблемы распаўсюджвання і выкарыстання 
інфармацыйных рэсурсаў беларускай мастацкай літаратуры ў грамадстве 
патрабуе комплекснага падыходу і намаганняў з боку розных ўстаноў сферы 
культуры, адукацыі і інфармацыі.

